
c) Hawlfraint y Goron 2005. 

Gellir atgynhyrchu’r testun yn y ddogfen hon (ac eithrio logos a ffotograffiaeth) yn rhad ac am ddim
mewn unrhyw fformat neu gyfrwng os caiff ei atgynhyrchu’n gywir ac nad yw’n cael ei ddefnyddio
mewn cyd-destun camarweiniol. Rhaid cydnabod y deunydd fel hawlfraint y Goron a rhaid nodi teitl y
ddogfen.

Dylid anfon unrhyw ymholiadau ynghylch hawlfraint yn y ddogfen hon at:

HMSO 
Licensing Division 
St Clements House 
2-16 Colegate 
Norwich 
NR3 1BQ

Ffacs: 01603 723000

Hoffai Comisiwn Russell ddiolch i BTCV, The Duke of Edinburgh’s Award, Giving Nation, John D
McHugh, Youth Action Network a Volunteering England am eu caniatâd caredig i ddefnyddio’r
delweddau ar glawr y ddogfen hon.

Argraffwyd yn y DU gan The Stationery Office Limited 
300601  19585  02/05 
Gan ddefnyddio Papur wedi’i Ailgylchu

Mae rhagor o gopïau o’r ddogfen hon ar gael gan Gyfarwyddiaeth Cymunedau Gweithredol y 
Swyddfa Gartref:
Teleffon: 020 7035 5328
E-bost: info@russellcommission.gsi.gov.uk 

Gellir gweld y ddogfen hon hefyd ar wefan 
Comisiwn Russell: 
www.russellcommission.org

Sut allwn ni gael newid sylweddol mewn gwirfoddoli gan
bobl ifainc?

Beth ellid ei wneud i annog mwy o bobl ifainc i wirfoddoli a
chymryd rhan yn eu cymunedau lleol?

Sut gellid cydnabod eu cyfraniad yn well?

Pam fod arnom angen fframwaith cenedlaethol newydd i gael
pobl ifainc i weithredu a chymryd rhan?

A fydd yn gwneud gwahaniaeth mewn gwirionedd i
wirfoddoli gan bobl ifainc?

Mae’r rhain ymhlith y cwestiynau y gofynnwyd i’r Comisiwn fel yr ydym wedi datblygu ein cynigion i
drawsnewid y ffyrdd drwy’r hyn y mae pobl ifainc yn cymryd rhan mewn gweithgarwch gwirfoddoli. 

Mae’r argymhellion yn yr Adroddiad hwn yn darparu atebion sydd, fel profiadau cymaint o
wirfoddolwyr ifainc, yn gyffrous ac yn llawn her.

Credaf y gall ein hargymhellion gyflawni newid sylweddol mewn gwirfoddoli gan bobl ifainc yn y DU -
newid sylweddol mewn amrywiaeth, ansawdd a maint. Gall y mesurau a gynigiwn fod ag effaith
ddramatig ar wirfoddolwyr ifainc eu hunain, a fydd yn datblygu sgiliau a rhinweddau newydd drwy eu
profiadau, yn ogystal â bod o fudd enfawr i gymunedau lleol a’r gymdeithas ehangach.

Yr unig ffordd y gellir cyflawni hyn yw drwy adeiladu ar y gwaith rhagorol sydd eisoes yn cael ei
wneud yn y sector gwirfoddol a chymunedol, sy’n ffynhonnell o werth ac egni anferth yn ein
cymdeithas. Rwy’n ei hystyried yn fraint bersonol bod wedi gallu dod i adnabod yn well nifer o’r rhai
hynny sy’n weithgar mewn gwirfoddoli ar draws y DU, ac rydw i wedi dysgu llawer iawn o’u hesiampl.

Sialens y Comisiwn oedd llunio fframwaith cenedlaethol newydd a fydd yn dod â holl weithgarwch
gwirfoddoli pobl ifainc ynghyd i weithio tuag at yr un nod.  Mae arnom angen creu llawer iawn mwy o
gyfleoedd i wirfoddoli, ac mae arnom angen rhoi dewis gwell, mwy ystyrlon, i unigolion.  Mae arnom
angen cyfleoedd gwirfoddoli o ansawdd uwch, ac rydym am weld mwy o bwyslais ar ddathlu
llwyddiannau gwirfoddolwyr ifainc, ac ar gydnabod gwerth eu cyfraniad i gymdeithas.

Yn yr Adroddiad hwn, rydym yn ymateb i’r dyhead a fynegwyd yn eglur gan bobl ifainc i ganfod ffyrdd
ystyrlon o gyfrannu at eu cymunedau.  Rydym yn ymdrin ag anghysondebau a gwendidau cyfredol
mewn darpariaeth sy’n atal potensial llawn cyfleoedd gwirfoddoli gan bobl ifainc rhag cael eu
gwireddu. Rydym yn nodi ffyrdd i annog mwy o bobl ifainc o gymunedau difreintiedig a chymunedau
sydd wedi eu tangynrychioli.  Rydym yn cynnig mesurau i wella yn sylweddol amrywiaeth ac ansawdd
gweithgarwch ar gyfer yr hyn y gall pobl ifainc ddewis gwirfoddoli.

Rhagair Personol

Mae diddordebau a gofynion pobl ifainc wedi bod yn ganolog i’n ffordd o feddwl fel yr ydym wedi
datblygu ein hargymhellion. Ar bob cam o’r daith wirfoddoli, rydym wedi gosod y gwirfoddolwr ifanc
unigol wrth wraidd ein cynigion.  Mae hyn yn adlewyrchu ein cred y dylai pob elfen o’r fframwaith fod
â ffocws wedi’i arwain gan bobl ifainc, a dylai barhau’n hyblyg ac yn ymatebol i safbwyntiau a
dyheadau pobl ifainc.

Yn unol â hyn, hoffwn ddiolch yn fawr i aelodau’r Bwrdd Ymgynghorol Ieuenctid, sydd wedi bod yn
ddidwyll, yn frwdfrydig, yn llawn dychymyg, ac yn wastad yn drawiadol o ran lefel y cymorth maent
wedi ei roi i’r Comisiwn.  Rwyf yr un mor ddiolchgar i aelodau’r Grwp Ymgynghorol Annibynnol am eu
cyfarwyddyd, ac i’r Swyddfa Gartref, Trysorlys Ei Mawrhydi, yr Adran Addysg a Sgiliau, yr Adran dros
Ddiwylliant, y Cyfryngau a Chwaraeon, ac aelodau Tîm Arolygu Comisiwn Russell am eu cefnogaeth
wrth gynhyrchu’r Adroddiad hwn.

Ian M Russell

Gweithgarwch
Dewislen
Cyfleoedd
Gall pobl ifainc ymwneud â beth bynnag y
teimlant yn gryf amdano – Chwaraeon, yr
Amgylchedd, Anifeiliaid, Gwleidyddiaeth a
hyd yn oed sefydlu eu prosiectau eu
hunain.

Dewislen hyblyg o’r canlynol:

�� cyfleoedd llawn-amser gartref ac yn
rhyngwladol mewn modiwlau 3 mis, 

�� cyfleoedd rhan-amser newydd ar
Wirfoddolwyr y Mileniwm a chyplysu
gwirfoddolwyr â chyfleoedd yn well

�� diwrnodau blasu a chyfleoedd tymor
byr

�� pwyslais newydd ar wirfoddoli mewn
tîm a thasgluoedd

�� sicrhau ansawdd drwy Fuddsoddi
mewn Gwirfoddolwyr

�� cyllid ar gyfer sefydliadau gwirfoddol
i gynnig mwy o gyfleoedd

�� lwfans byw ar gyfer gwirfoddolwyr
llawn-amser

Canlyniadau
Mae gwirfoddoli’n ymwneud â rhoi a
derbyn.  Drwy roi ychydig o amser i
bobl ifainc wneud y canlynol …

�� cyfarfod â phobl a gwneud ffrindiau
newydd

�� teimlo’n dda amdanynt eu hunain
drwy helpu eraill

�� dysgu sgiliau newydd
�� helpu eu hunain i gael swyddi gwell
�� mynd i lefydd newydd
�� gwneud cymunedau gwell

Gallai’r fframwaith newydd wneud y
canlynol…

�� torri rhwystrau cyllidol a
chymdeithasol sy’n atal pobl rhag
cymryd rhan, megis datrys y
broblem budd-daliadau

�� cydnabod straeon am lwyddiannau
�� cryfhau’r cysylltiadau rhwng

gwirfoddoli ac achredu, lle bo pobl
ifainc eisiau hyn, yn arbennig drwy
gysylltu lleoliadau â chymwysterau
NVQs a gwobrwyon ASDAN, megis
yr Youth Achievement Award.

Bydd ffocws cryf ar sicrhau ansawdd, gan sicrhau bod
gwirfoddolwyr ifainc yn cael profiad gwirfoddoli cadarnhaol.

Bydd pobl ifainc yn chwarae rôl weithredol mewn asesu ac
adolygu ansawdd eu gwirfoddoli, er mwyn codi safonau a
diwallu anghenion a diddordebau gwirfoddolwyr ifainc.  

Bydd y corff gweithredu hefyd yn comisiynu ymchwil a
gwerthuso cyfredol i fesur cyfraniad pobl ifainc
mewn gwirfoddoli, yn ogystal ag asesu manteision
cymunedol gweithredu ac ymwneud gan bobl ifainc.



Argymhelliad cyffredinol y Comisiwn yw creu fframwaith cenedlaethol newydd i gael
pobl ifainc i weithredu a chymryd rhan er mwyn gwella amrywiaeth, ansawdd a maint
y cyfleoedd gwirfoddoli i bobl ifainc.

Bydd angen i gorff gweithredu penodol arwain â chyflwyno'r fframwaith, gan ddod â
phobl ifainc, busnesau, y sector gwirfoddol a chymunedol a'r llywodraeth ynghyd fel
partneriaid i wneud gwirfoddoli yn rhan werthfawr o fywydau'r rhan fwyaf o bobl
ifainc.

ARGYMHELLIAD 1

Dylai cyfres o ymgyrchoedd hyrwyddo ymwybyddiaeth o wirfoddoli, er
mwyn sefydlu gwirfoddoli yn genedlaethol fel grym pwerus i gael newid a
gweithgarwch y dylai pob person ifanc anelu at ei ddilyn.

Dylai elfennau o'r ymgyrchoedd hyn gynnwys:

• hyrwyddo manteision gwirfoddoli ac annog pobl ifainc i gofrestru ar y
porth cenedlaethol;

• targedu grwpiau penodol o bobl ifainc, yn arbennig y rhai hynny sydd
wedi'u tangynrychioli ar hyn o bryd mewn gwirfoddoli, a/neu hyrwyddo
mathau penodol o gyfleoedd gwirfoddoli;

• herio'r cyfryngau i helpu i greu agweddau cyhoeddus newydd at
wirfoddoli gan bobl ifainc drwy ddathlu a chydnabod eu llwyddiannau;

• gwneud y gorau o ddefnyddio negeseuon gwirfoddoli o fewn y system
addysg, ar lefel cyn-16 yn ogystal ag mewn ysgolion uwchradd,
dosbarthiadau'r chweched, Addysg Bellach ac Addysg Uwch i sicrhau
bod yr holl fyfyrwyr yn cael cyfle i wirfoddoli;

• cynnal ymgyrchoedd wedi'u targedu i recriwtio gwirfoddolwyr ar gyfer
sefydliadau yn y sector gwirfoddol a chymunedol ar lefel genedlaethol a
lleol;

• sicrhau bod pobl ifainc yn ymwneud â datblygu a chyflwyno unrhyw
ymgyrch.

Crynodeb o'r Argymhellion

ARGYMHELLIAD 2

Bydd porth gwirfoddoli cenedlaethol yn sicrhau bod gan bobl ifainc
fynediad parod at wybodaeth am gyfleoedd gwirfoddoli drwy'r canlynol:

• gwefan newydd sy'n gysylltiedig â chyfleusterau negeseuon ffonau
symudol ac sydd ar gael drwy blatfformau teledu digidol rhyngweithiol;

• ‘cymuned ar-lein’ lle gall pobl ifainc hyrwyddo'u diddordebau neu eu
sgiliau i ddarparwyr gwirfoddoli a phobl ifainc sydd am sefydlu
prosiectau cymunedol;

• llinell frys wirfoddoli newydd i gyfeirio pobl ifainc at gyfleoedd
gwirfoddoli;

• cronfa ddata wedi'i chanolbwyntio ar bobl ifainc, sy'n cynnwys cyfleoedd
gwirfoddoli sy'n dod â ffynonellau data presennol ynghyd, yn cynnwys
do-it, a WorldWide Volunteering a gwasanaethau tebyg o bosibl yn Yr
Alban, Cymru a Gogledd Iwerddon;

• cyngor, cyfarwyddyd ac adnoddau hyfforddi i ymarferwyr gwirfoddoli a
gweithwyr ieuenctid, yn cynnwys adnoddau i gynnwys pobl ifainc o
gefndiroedd sydd dan anfantais;

• cynnwys pobl ifainc ar bob lefel o gyflwyno'r porth cenedlaethol.  Dylid
gwneud ymdrech gyfunol i gyflogi pobl ifainc â phrofiad perthnasol ar
gyfer swyddi allweddol, a dylid dyfeisio amrywiaeth o swyddogaethau
gwirfoddol i bobl ifainc ymwneud â hwy ar-lein neu wyneb yn wyneb yn
rhan-amser a/neu'n llawn-amser.

ARGYMHELLIAD 3

I sicrhau bod pobl ifainc yn derbyn cyngor a chyfarwyddyd o ansawdd uchel
ar wirfoddoli, dylai'r corff gweithredu gytundebu i roi 200 o Gynghorwyr
Gwirfoddolwyr Ifainc ar waith.

Bydd y Cynghorwyr hyn yn:

• darparu cyngor, cyfarwyddyd a lleoliadau i bobl ifainc sy'n cysylltu â
gwasanaethau statudol lleol fel bod gwirfoddoli yn dod yn ddewis mwy
naturiol i bobl ifainc sydd dan anfantais;

• sicrhau mynediad at gyngor a gwybodaeth am ddewisiadau gwirfoddoli
drwy rwydweithiau gwasanaethau ieuenctid a gwasanaethau
ymgynghorol sefydledig;

• hyrwyddo gwirfoddoli a arweinir gan bobl ifainc drwy greu a rheoli
Timau Gweithredu Ieuenctid, gan alluogi i wirfoddolwyr ifainc ymwneud
â'u cyfoedion mewn gweithgarwch gwirfoddoli, a'u cefnogi.

I adeiladu gallu sefydliadau sy'n ymwneud â gwirfoddoli i gael
gwirfoddolwyr ifainc i gymryd rhan a'u cefnogi, dylai'r corff gweithredu
gytundebu i roi 200 pellach o Reolwyr Datblygu Gwirfoddolwyr Ifainc ar
waith.

Bydd Rheolwyr Datblygu yn gyfrifol am y canlynol:

• darparu hyfforddiant, cefnogaeth a gwasanaethau adeiladu gallu i
froceriaid ieuenctid a sefydliadau sy’n ymwneud â gwirfoddoli i gynyddu
ansawdd ac argaeledd  cyfleoedd i bobl ifainc;

• gwneud defnydd o rwydweithiau lleol a rhanbarthol i hyrwyddo
gwirfoddoli gan bobl ifainc, datblygu partneriaethau cadarnhaol a nodi’r
adnoddau sydd ar gael.

ARGYMHELLIAD 4

Dylai fod yn gyffredin i bobl ifainc wirfoddoli tra’u bod yn yr ysgol, coleg neu
mewn addysg uwch. Dylai’r holl sefydliadau addysg fod ag ethos gwirfoddoli. Bydd
hyn yn ei gwneud yn ofynnol cael y canlynol:

• gwell gwybodaeth am gyfleoedd gwirfoddoli drwy fynediad at y “porth”
ac ymgyrchoedd ymwybyddiaeth wedi’u targedu;

• pwyslais cryfach ar wirfoddoli o fewn y cwricwlwm dinasyddiaeth a
hyfforddiant i athrawon dinasyddiaeth;

• gwneud y gorau o’r cyfleoedd i wirfoddolwyr o fewn ysgolion estynedig,
ysgolion cymunedol, a llefydd cyfatebol, darparu arweinyddiaeth ar
swyddogaethau gwirfoddoli newydd ar gyfer y sector ysgolion yn
gyffredinol;

• rôl newydd i wirfoddolwyr ifainc sy’n gweithio â chynghorwyr lleol i
gysylltu ysgolion, dosbarthiadau’r chweched, colegau addysg bellach a
sefydliadau addysg uwch gyda chanolfannau gwirfoddoli a darparwyr
cyfleoedd lleol.

ARGYMHELLIAD 5

I ddathlu llwyddiannau gwirfoddolwyr ifainc, dylai’r corff gweithredu
hyrwyddo seremoni flynyddol gwobrwyo gwirfoddolwyr ifainc, i gydnabod
a gwobrwyo pobl ifainc am eu cyfraniadau i gymdeithas y DU. Dylai’r
seremoni wobrwyo genedlaethol wneud y canlynol:

• bod wedi’i chynllunio, ei threfnu a’i beirniadu gan bobl ifainc, gyda
chefnogaeth gan y corff gweithredu;

• cydnabod gwirfoddoli yn ei holl amrywiaeth, a gwobrwyo’r pellter a
deithiwyd a’r llwyddiannau;

• bod ag elfen ranbarthol gref, gan alluogi cydnabod gwirfoddolwyr ifainc
yn lleol a rhanbarthol;

• dylai digwyddiadau rhanbarthol hefyd ddarparu cyfleoedd i bobl ifainc
enwebu eu cyfoedion am wobrwyon cenedlaethol;

• denu nawdd corfforaethol, dathlu cefnogaeth a sylw proffil uchel yn y
cyfryngau;

• defnyddio’r rhyngrwyd, ffonau symudol a phlatfformau digidol i
hyrwyddo pleidleisio rhyngweithiol.

ARGYMHELLIAD 6

Dylai pobl ifainc fod â mynediad at ‘ddewislen cyfleoedd’, gyda manylion
amrywiaeth lawn y gweithgarwch gwirfoddoli, yn cynnwys:

• amrywiaeth y dewisiadau ar gael i gyplysu dyhead pobl ifainc i wneud
cyfraniad gydag anghenion cymunedol;

• sgôr gan gyfoedion o'r cyfleoedd a'r sefydliadau sy'n eu darparu;

• y llwybrau rhwng gwahanol brofiadau gwirfoddoli – o un math o gyfle
i'r llall yn ôl y gweithgarwch, y sefydliad neu'r ymrwymiad amser;

• y cysylltiadau rhwng cyfleoedd gwirfoddoli a gwahanol gymwysterau a
chynlluniau cydnabod;

• e-fentoriaid cyfoed sy'n darparu cyngor a gwybodaeth i bobl ifainc
ynghylch datblygu eu syniadau eu hunain ar gyfer gweithredu, a mynd
â hwy ymlaen yn eu cymunedau.

Byddai'r ddewislen hefyd yn gweithredu fel fframwaith ar gyfer asesu darpariaeth y
cyfleoedd ar lefel leol a chenedlaethol.  Bydd ar gael drwy'r porth cenedlaethol, gan
gynghorwyr lleol, a gellir cael mynediad ati mewn sefydliadau addysgol.

ARGYMHELLIAD 7

Dylid cael newid sylweddol yn nifer y bobl ifainc sy'n gwirfoddoli, ac
amrywiaeth gwirfoddolwyr ifainc. Bydd hyn yn gofyn am ehangiad
sylweddol yn nifer y cyfleoedd sydd ar gael – tymor byr, rhan-amser a
llawn-amser – gyda thargedu effeithiol i sicrhau bod pobl ifainc o
gefndiroedd sydd dan anfantais yn fwy tebygol o wirfoddoli.

Bydd angen arbrofi a gwerthuso'n ofalus i bennu'r cymysgedd priodol o gyfleoedd –
yn ôl gweithgarwch, sefydliad a'r ymrwymiad amser (tymor byr, rhan-amser a llawn-
amser). Byddai asesiadau angen cymryd i ystyriaeth y costau, y manteision a'r galw
am wahanol fathau o gyfleoedd. Ar ôl yr asesiad hwn, byddai cydbwysedd y cyfleoedd
yn cael ei bennu. Yn amodol ar yr asesiad hwnnw, barn y Comisiwn yw y dylid cael
ehangiad sylweddol o:

• hyd at 300,000 o gyfleoedd gwirfoddoli tymor byr, wedi'i seilio
mewn grwpiau y flwyddyn yn y pum mlynedd gyntaf o'r
fframwaith cenedlaethol.

• sefydlu ‘tasgluoedd’ lleol o wirfoddolwyr ifainc sy'n dod ynghyd yn
achlysurol i ymdrin â sialensiau cymunedol.

• hyd at 80,000 o gyfleoedd gwirfoddoli rhan-amser y flwyddyn,
i'w cyflawni drwy:

• ddiwygio, ail-frandio ac ehangu Gwirfoddolwyr y Mileniwm;

crëir cyfleoedd ychwanegol:

• drwy alluogi i’r sefydliadau niferus sy’n ymwneud â gwirfoddolwyr
gyda chyfleoedd gwirfoddoli rhan-amser presennol i gysylltu â’r
fframwaith a manteisio o hyrwyddo cyfleoedd, achredu a
fframweithiau ansawdd, a chael mynediad at gyllid i gynorthwyo â
chostau teithio a chynhaliaeth;

• drwy gynllun ‘rhith-wirfoddoli’ newydd, drwy’r hwn y gall pobl
ifainc ddarparu cefnogaeth a chymorth drwy’r rhyngrwyd a’u
cyfrifiadur personol;

• gyda ffocws arbennig ar greu cyfleoedd wedi’u harwain gan bobl
ifainc, a byddai swyddogaethau gwirfoddoli newydd yn helpu i
sicrhau bod pobl ifainc yn gallu cyfrannu’n llawn at ddatblygu
cyfleoedd yn eu hardaloedd lleol.

• cyflwyno hyd at 12,000 o gyfleoedd gwirfoddoli llawn-amser y
flwyddyn o fewn y pum mlynedd gyntaf y fframwaith.

Dylai’r rhaglen lawn-amser gynnwys:

• lwfans byw wythnosol o tua £60 yr wythnos i dalu am gostau teithio a
chynhaliaeth;

• cyfraniad tuag at gostau llety i’r holl wirfoddolwyr sy’n byw i ffwrdd o
adref;

• partner addysg i’r gwirfoddolwyr llawn-amser hynny sy’n dymuno
cysylltu eu gweithgarwch â chymhwyster, neu tuag at Youth
Achievement Award;

• gwirfoddolwyr ifainc sy’n arwain, datblygu a chyflwyno prosiectau sy’n
cynnwys gwirfoddolwyr rhan-amser a thymor byr a recriwtio ar eu cyfer.

ARGYMHELLIAD 8

Dylai fframwaith cenedlaethol gydnabod poblogrwydd a gwerth
gwirfoddoli rhyngwladol, drwy gynnig hyd at 1,000 o gyfleoedd gwirfoddoli
dramor. Dylai’r cyfleoedd hyn a gynigir fod yn rhaglenni strwythuredig, sydd:

• â chyswllt clir â gwirfoddoli yn y DU, sy’n cynnwys hyfforddiant neu
wirfoddoli i baratoi ar gyfer mynd dramor;

• yn ymateb yn uniongyrchol i anghenion cymunedol real, gan gymryd i
ystyriaeth y materion sensitif penodol mewn gwledydd sy’n datblygu;

• yn annog mwy o amrywiaeth o ran y rhai sy’n cymryd rhan, drwy
sicrhau y trefnir i gyfleoedd fod ar gael i bob person ifanc waeth beth
bo’u cefndir cyllidol;

• yn manteisio’n llawn ar gyllid o’r sector preifat, wedi’i dynnu i mewn fel
rhan o strategaethau cyfrifoldeb cymdeithasol corfforaethol ehangach
neu fel nawdd.

ARGYMHELLIAD 9

Mae potensial na fanteisiwyd arno eto i wirfoddolwyr ifainc roi cymorth
ychwanegol o fewn y sector cyhoeddus, er enghraifft mewn ysbytai,
ysgolion, parciau a chwaraeon, canolfannau hamdden a chelfyddydol, i gael
profiad gwerthfawr a chael mantais gymunedol sylweddol. Mae cyfleoedd
penodol i gynnwys pobl ifainc mewn llunio gwasanaethau lleol ac fel
dinasyddion gweithgar mewn democratiaeth leol.

• Dylai'r llywodraeth ddatblygu a gweithredu strategaethau i annog
lefelau mwy o wirfoddoli o fewn gwasanaethau cyhoeddus, gan gymryd
i ystyriaeth yr angen am gyfleoedd ychwanegol ac o ansawdd, sy'n
ddeniadol i bobl ifainc;

• Dylai'r llywodraeth gynnwys pobl ifainc ar y lefel uchaf i helpu i sefydlu'r
mathau o swyddogaethau a fyddai'n apelio iddynt;

• Dylai'r llywodraeth ystyried y posibilrwydd o sefydlu cyfres o brosiectau
peilot yn 2006-07 i edrych ar y ffyrdd mwyaf priodol i gynnwys
gwirfoddolwyr ifainc, a gosod targedau i'w cyfraniad.

ARGYMHELLIAD 10

Byddai ansawdd y cyfleoedd gwirfoddoli yn manteisio o fwy o sicrwydd
gyda set o feini prawf wedi'u nodi'n glir. Dylid annog sefydliadau
gwirfoddoli i gyflawni safonau isafswm sy'n rheoli mynediad, ymwneud,
datblygiad a gwobrwyo gwirfoddolwyr ifainc. Dylai'r corff gweithredu penodol
dros wirfoddoli gan bobl ifainc wneud y canlynol:

• defnyddio'r Buddsoddi mewn Gwirfoddolwyr - BMG (Investing in
Volunteers) newydd fel ei fframwaith sicrhau ansawdd;

• datblygu'r fframwaith i gynnwys modiwl sy'n benodol i bobl ifainc;

• ymgynghori â sefydliadau sy'n ymwneud â gwirfoddolwyr ynghylch y
ffrâm amser ar gyfer gweithredu BMG a system ‘pasport’ ar gyfer
achredu fframweithiau sicrhau ansawdd presennol i BMG i leihau
biwrocratiaeth ychwanegol neu feichiau anghyfartal i sefydliadau
bychain;

• cynnwys pobl ifainc yn y broses asesu BMG fel aseswyr taledig;

• yn y pen draw, darparu mynediad at gyllid o'r fframwaith i sefydliadau
sy'n dal y nod barcud Buddsoddi mewn Gwirfoddolwyr;

• ystyried sut fyddai orau i helpu sefydliadau llai yn y sector gwirfoddol a
chymunedol i gyflawni'r safon, yn cynnwys y posibilrwydd o grantiau.

ARGYMHELLIAD 11

Mae'r cyfle i wella sgiliau a chyflogadwyedd yn gymhelliant pwerus i bobl
ifainc wirfoddoli.  Mae'n bwysig nodi'r cyfraniad a wneir gan wirfoddolwyr
ifainc, a chydnabod y sgiliau a ddysgant yn ystod eu gweithgarwch.

Cyflawnir dyheadau pobl ifainc orau drwy ddilyniant o wobrwyon ac achrediadau sy'n
cydnabod yr ymrwymiad a ddangosant a'r sgiliau a gânt yn ystod eu gwirfoddoli:

• system werthuso bersonol i sicrhau bod gan bobl ifainc amcanion clir,
cefnogaeth a chofnod cyrhaeddiad;

• defnydd ehangach o'r Youth Achievement Award i gydnabod datblygiad
personol pobl ifainc drwy wirfoddoli;

• modiwlau (S)NVQ ar gyfer y cyfleoedd gwirfoddoli hynny – rhan-amser
a llawn-amser – lle mae achredu galwedigaethol mwy ffurfiol yn briodol.

ARGYMHELLIAD 12

Ni ddylai pobl ifainc sydd ar fudd-daliadau, na'u teuluoedd, ddioddef
rhwystr cyllidol pan fyddant yn gwirfoddoli. I'w gwneud yn haws i bobl ifainc
ar fudd-daliadau wirfoddoli, dylid gwneud y canlynol:

• dylid cyhoeddi rheolau gan yr Adran Waith a Phensiynau i roi gwybod
am reolau presennol yn fwy effeithiol i staff mewn Canolfannau Byd
Gwaith, ac i grwpiau sydd â diddordeb, megis sefydliadau sy'n ymwneud
â gwirfoddolwyr ac awdurdodau lleol, gyda chanllawiau crynodeb byr i'w
dosbarthu'n eang i sefydliadau sy'n ymwneud â gwirfoddolwyr a
gwirfoddolwyr ifainc;

• dylai'r corff gweithredu drefnu i gronfa ddewisol fod ar gael y gallai
darparwyr cyfleoedd llawn-amser yn y fframwaith gael mynediad ati ar
gyfer achosion unigol o galedi o ganlyniad i gostau tai, colli budd-
daliadau teulu neu gostau gofal plant;

• dylai'r llywodraeth ystyried edrych ar y rhyngweithiadau Budd-daliadau
Tai cyffredinol i wirfoddolwyr o fewn ei arolwg cyfredol o Fudd-daliadau
Tai yn gyffredinol;

• o fewn ei Arolwg ehangach o Gefnogaeth Gyllidol i Bobl Ifainc 16-19
oed, dylai'r llywodraeth ehangu'r un hawliau a dderbynnir gan y rhai
hynny mewn addysg neu hyfforddiant, i'r rhai sy'n ymwneud â
chyfleoedd gwirfoddoli llawn-amser.

ARGYMHELLIAD 13

Er mwyn adeiladu gallu sefydliadau i gynnwys grwpiau sydd, yn y
gorffennol, wedi ei chael yn anodd cael mynediad at wirfoddoli,
gwirfoddolwyr anabl yn benodol, mae'r Comisiwn yn argymell fod y
llywodraeth yn edrych ar yr achos dros sefydlu menter drawsadrannol i
hyrwyddo:

• archwiliadau anabledd, i nodi rhwystrau i wirfoddoli a galluogi i
sefydliadau ddatblygu cynlluniau gweithredu priodol;

• ymwybyddiaeth anabledd a hyfforddiant cydraddoldeb i staff a
gwirfoddolwyr; ac

• adnewyddiadau strwythurol i wneud adeiladau yn haws mynd i mewn
iddynt.

ARGYMHELLIAD 14

Dylai corff gweithredu penodol gomisiynu cyflwyno'r fframwaith, drwy
gyfres o gontractau. Dylai'r canlynol fod yn berthnasol i'r corff:

• dylai fod yn bartneriaeth rhwng pobl ifainc, y sector gwirfoddol a
chymunedol, busnesau a'r llywodraeth.  Dylai roi llais cryf i bobl ifainc
yn ei brosesau gwneud penderfyniadau a rôl ymgynghorol arwyddocaol
yn ei drefn lywodraethol;

• dylid ei sefydlu gan y llywodraeth yn cydweithio â phartneriaid eraill, yn
cynnwys y sector preifat yn 2005-06, i weithredu hyd braich o'r
llywodraeth;

• dylai fod yn fach, gan wneud defnydd o rai sy'n cael eu secondio o
sefydliadau partner a gwirfoddolwyr ifainc i gadw costau rhedeg i lawr;

• dylai ddilyn arfer gorau o ran lleihau'r beichiau gweinyddol mae'n eu
rhoi ar sefydliadau gwirfoddol a chymunedol, yn gyson â chyflwyno
deilliannau o ansawdd uchel a safonau uchel o atebolrwydd a
phriodoldeb.

ARGYMHELLIAD 15

Ar gyllido:

• dylid diogelu cyllid cyhoeddus ar gyfer gwirfoddoli gan bobl ifainc, a'i
lwybro drwy'r corff gweithredu yn cynnwys y cyllid ar gyfer
Gwirfoddolwyr y Mileniwm.  Dylai'r llywodraeth adolygu'r potensial am
arbedion gweinyddol ac effeithlonrwydd yn y llywodraeth, a rhesymoli
i'r sector gwirfoddol a chymunedol mewn ffrwd gyllido gyfun i wirfoddoli
pobl ifainc fel rhan o Arolwg Gwariant 2006.  Bydd ffrwd gyllido gyfun
yn galluogi i'r llywodraeth asesu gwerth am arian cymharol gwahanol
ymyriadau, a darparu ar gyfer dull strategol mwy cysylltiedig i gyllido
gwirfoddoli gan bobl ifainc;

• dylai elfen sylweddol o'r cyllido adlewyrchu nifer y gwirfoddolwyr a
recriwtwyd gyda mwy o gyllid ar gael i'r sefydliadau hynny sy'n denu
mwy o wirfoddolwyr a chyfran fwy o grwpiau o bobl ifainc sydd dan
anfantais ac anos i'w cyrraedd;

• dylai’r sector preifat fod yn ymwneud yn llawn fel partner â datblygu’r
fframwaith i wneud y gorau o’r potensial i’w gefnogi.  Dylai’r
Llywodraeth anelu at sicrhau cyfran sylweddol o gyllid o’r sector preifat;

• dylai dealltwriaeth dda o gael pobl ifainc i ymwneud yn effeithiol â
datblygu a chyflwyno prosiectau fod yn nodwedd allweddol o unrhyw
benderfyniadau a wneir ynghylch cyllido;

• dylid hyfforddi a chefnogi pobl ifainc sy’n ymwneud â threfn
lywodraethol y corff gweithredu, i gymryd rhan yn y prosesau cyllido ar
gyfer y fframwaith, a chyfrannu at benderfyniadau allweddol ynghylch
dyrannu cyllid a chontractau;

• dylai’r corff gweithredu sefydlu cronfa ieuenctid newydd, o dan
gyfarwyddyd pobl ifainc, i hyrwyddo prosiectau gwirfoddoli a arweinir
gan bobl ifainc.  Gellid cyflwyno’r gronfa mewn partneriaeth â chyllid
presennol a arweinir gan bobl ifainc, megis y Big Lottery Fund,
YouthBank UK a The Prince's Trust;

• dylid gweithredu’r fframwaith ar sail gynaliadwy gyda chynnydd graddol
yn y cyllido.

ARGYMHELLIAD 16

Bydd angen i’r corff gweithredu fesur effaith y fframwaith a sicrhau bod
dysgu a gwerthuso cyson, gan ddefnyddio pethau fel Volunteer Impact
Assessment Framework yr Institute for Volunteering Research.

Dylai mesur a gwerthuso ffurfio rhan annatod o’r gweithredu, i ddatblygu sylfaen
dystiolaeth gadarn ar gyfer gwneud penderfyniadau, yn cynnwys:

• astudiaethau hydredol;

• yr effaith ar y gymuned;

• data ar amrywiaeth gwirfoddolwyr ifainc;

• mesurau cost-effeithiolrwydd.

